
痘診心法要訣 

痘形并證治門上-收靨逆證 

原文 

不靨外剝為逆證，麩薄黑黯淡白凶，痂靨粘連終不脫，

雖脫乾枯亦死形。 

 

註釋 

不靨外剝者，謂痘不待收靨而皮若剝去，此名倒靨，則為逆證。麩薄黯黑者，

謂痘痂形色若麩之薄，若煤之黑；淡白者，謂痂色淡白無光，故皆為凶也。粘連

不脫者，謂膿汁粘連久不脫落也。雖脫乾枯者，謂痘痂雖脫而乾枯不潤也。此二

者亦為死形也。 

 


